
 
 

 

 

12. september 2025 

 

Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara. 

Naalakkersuisunut apeqqutit: 

1. Meeqqanut akilersuutinut (A-bidrag) akiitsut annertussusaat Naalakkersuisut qanoq 

isumaqarfigaat? 

2. Naalakkersuisut isumaqataappat meeqqanut akilersuutit kommunit aningaasaqarnerinut 

annertuumik oqimaarsaartitsisut? 

3. Meeqqanut akilersuutinut akiitsut kommunit aningaasaqarnerinut suli 

annertunerusumik artukkiileraluttuinnannginnissaat anguniarlugu, Naalakkersuisut 

arlaannik suliniuteqarpat? 

4. Inatsisartut inatsisiliaatigut meeqqanut akilersuutinut aningaasanik annaasaqaatinut 

matussuserneqanngitsumik akisussaasunngortinneqarsimanerat, Naalakkersuisut 

pissusissamisoortutut isigaat? 

5. Meeqqanut akilersuutinut kommunit akiliisussanngortinneqartarnerisa 

unitsinneqarnissaat Naalakkersuisut isumaqatigivaat? 

6. Naalakkersuisut naatsorsuutigivaat akiitsorineqartut 400 mio.kr. innuttaasuniit 

kommuninut ilumut uterteqqinneqarumaartut?   

  
(Inatsisartunut ilaasortaq Anders Olsen, Siumut) 
 
Tunngavilersuut: 
 
Meeqqanut akilersuutinut akiitsut nuna tamakkerlugu 400 mio. kr.-init annertunerupput, taakkualu 
kommuninit tamakkiisumik nammanneqarput. 400 mio. kr.-illu aningaasarpassuupput! Pissutsillu 
taamaattussaannartut, taamaattuaannartussatullu isigineqarsinnaanngillat. Aningaasammi taamak 
annertutigisut kommunini innuttaasut pisariaqartitaannut allarpassuarnut 
atorneqarsinnaagaluarput, soorlu nutaanik meeqqeriviliornermut, utoqqaat angerlarsimaffiisa 
meeqqallu atuarfiisa nutarterneqarnissaannut, imaluunniit sunngiffimmi sammisassat 
pitsanngorsarneqarnissaannut. 
 
Apeqqutigineqartut ullut suliffiusut qulit iluanni akeqquneqarput. 


